
Annotatsiya: Ushbu maqolada akademik litseylarda integrativ yondashuv asosida biologiya fanini 

o’qitishning metodologiyasi haqida fikr yuritiladi. Shuningdek  integratsiya jarayonlarining ta’limdagi 

ahamiyati va roli, mavjud elementlarning yangilariga aylantirilishi orqali shaxsning kasbiy kompetentligini 

samarali shakllantirish imkoniyati yoritiladi. 

Kalit  so’zlar: integrativ yondashuv, akademik  litsey, texnologik integratsiya , metodik komponent, 

fanlararo integratsiya , ichki fan integratsiyasi , differentsiatsiya, mazmuniy component, innovatsion dars 

Aннотация: В данной статье рассматривается методология преподавания 

биологии в академических лицеях на основе интегративного подхода. Также 

освещается значение и роль интеграционных процессов в образовании, а также 

возможность эффективного формирования профессиональной компетентности 

личности через преобразование существующих элементов в новые. 

Ключевые слова: интегративный подход, академический лицей, 

технологическая интеграция, методический компонент, межпредметная 

интеграция, внутрипредметная интеграция, дифференциация, содержательный 

компонент, инновационный урок . 

Abstract: This article discusses the methodology of teaching biology in academic lyceums based on 

an integrative approach. It also highlights the importance and role of integration processes in education, as 

well as the opportunity to effectively develop an individual's professional competence through the 

transformation of existing elements into new ones. 

Key words:  Integrative approach ,academic lyceum, technological integration , methodological 

component, interdisciplinary integration, Intra-subject integration,  differentiation, content component,  

innovative lesson 

          

Kirish bugungi kunda ta’lim tizimida amalga oshirilayotgan islohotlar o‘quvchilarning 

bilim, ko‘nikma va malakalarini chuqur egallashga, ularni mustaqil fikrlashga va hayotiy 

muammolarni hal qila olishga yo‘naltirilmoqda.  

Shu nuqtayi nazardan, integrativ yondashuv asosida ta’limni tashkil etish masalasi 

dolzarb ahamiyat kasb etmoqda. Ayniqsa, akademik litseylarda biologiya fanini o‘qitishda 

integrativ metodologiyalardan foydalanish, o‘quvchilarning fanni chuqurroq anglashiga va 

uni real hayot bilan bog‘lay olishiga xizmat qiladi. 

Mavzuga oid adabiyotlarning tahlili. Hozirgi vaqtda zamonaviy ta`limning maqsad va 

vazifalari o`zgarmoqda, sa`y-harakatlarda bilimlarni o`zlashtirishdan kompetensiyalarni 

shakllantirishga siljish kuzatilmoqda, asosiy e`tibor talabaga yo`naltirilgan ta`limga 

qaratilmoqda.  

Zamonaviy axborot texnologiyalari mikro va makro dunyodagi, murakkab qurilmalar 

va biologik tizimlardagi hodisa va jarayonlarni kompyuter grafikasi va modellashtirishidan 

foydalanish asosida o`rgatish, juda katta yoki juda kichik tezlikda sodir bo`ladigan fizik, 

kimyoviy va biologik jarayonlarni qulay vaqt o`lchamida taqdim etish kabi yangi didaktik 

masalalarni echishga yordam beradi [1]. Akademik  litseylarda biologiya ta`limida  integrativ 

texnologiyalar -zamonaviy axborot texnologiyalari muhitining shakllanishi fan sohalarini 

axborotlashtirishga, o`quv faoliyatini intellektuallashtirishga, integratsiya jarayonlarini 

tezlashtirishga, ta`lim tizimi infrasfrastrukturasi va uni boshqarish mexanizmlarini 

takomillashtirishga olib keladi [2].  

Ta`limga integrativ texnologiyalar va metodologiyasi, o`quv jarayonida internet 

texnologiyalaridan foydalanish usullari, masofadan o`qitish texnologiyalarini qo`llash 

muammolarini o`rganishda G`arb olimlarini xizmati beqiyosdir. Jumladan, A.Berglund, 

D.Geladze, H.Long, M.Sugata, K.Whattananarong, P.Alfred, B.Means, W.Olatokun, 

K.Peters, J.Traxler, B.Furuholt kabi tadqiqotchilar tomonidan tadqiq etilgan [2].  

Oxirgi yillarda ta`lim tizimini takomillashtirishda axborot va kommunikatsion 

texnologiyalarni joriy qilish va uni zamonaviy ta`lim jarayonida keng qo`llash yanada 

dolzarb ahamiyat kasb etmoqda [3]. 

Biologiya daslarida pedagogik va axborot texnologiyalaridan o`rinli foydalanilganda – 

o’quvchilarda  hurfikrlilik, bilimga chanqoqlik, Vatanga mehr-muhabbat, atrof-muhitni 

asrab avaylash, isonparvarlik tuyg`ulari tizimi o`z o`zidan shakllanib borishiga imkon 

yaratiladi. Buning uchun biologiya fani o`qituvchilari zamonaviy axborot-kommunikatsiya 

texnologiyalaridan foydalanish malakalarini mukammal egallash zarurligini davrning o`zi 

taqozo etmoqda. (Hozirda mamlakatimizda olib borilayotgan keng ko`lamli islohotlar, 

jumladan ta`lim tizimiga qaratilayotgan davlat siyosati darajasidagi e`tibor natijasida barcha 

ta`lim muassasalarida dars o`tish uchun barcha sharoitlar mavjud bo`lgan holda, shu 

imkoniyatlardan to`la va oqilona foydalana olmaslik, XXI asr axborot-kommunikatsiya 

texnologiyalari asri bo`la turib, o`qituvchining bu sohada yetarli bilimlarga ega bo`lmasligi 

ham darslarni ijobiy tashkil etishga o`z salbiy ta`sirini ko`rsatadi [4,5].  

XXI asrdagi informatsion texnologiyalarning shiddat bilan o`sib borayotganligi, 

intensiv va ahamiyatli ravishda axborot tizimi ta`sirining shaxs kamolotiga ijobiy va salbiy 

ta`siri hamda ularning ijtimoiy muammo sifatida emas, balki ekologik muammo sifatida xavf 

va xatarlari, shuningdek, yosh avlod tarbiyasiga ta`siri haqida ham tadqiqotlar olib borilgan 

[6, 7]. 

Adabiyotlar tahlilidan ham ko`rinib turibdiki, zamonaviy biologiya ta`limi va sohada 

tadqiqot olib boradigan mutaxasisslar axborot texnologiyalariga oid bilimlarni puxta 

egallashlari bugungi kunning dolzarb masalalaridan biridir. 

Tadqiqot metodologiyasi. Biologiyani o`qitishga oid ilmiy-uslubiy va psixologik-

pedagogik ishlarni o`rganish va tahlil qilish. Akademik litseylarda integrativ yondashuv 

asosida biologiyani o`qitishning axborot –kommunikatsion texnolologiyalarining 

umumnazariy asoslarini aniqlashtirgan holda o`ziga xos xususiyatlarini o`rganish, 

pedagogik eksperiment va eksperimental ish natijalarini umumlashtirish. 

“Biologiya” fanlari bo`yicha ma`ruza va amaliy mashg`ulotlarni tashkil etish jarayonida 

yangi axborot texnologiyalaridan foydalanish o’quvchilarga mikropreparatlar va 

makropreparatlar, organizmlarning hayotiy jarayonlari hamda hujayralar tuzilmalarining 

tuzilish xususiyatlarini, organik olam evolyutsiyasini tizimli o`rganish imkonini beradi. 

Tahlil va natijalar. Akademik litseylarda  biologiya  fanini integrativ yondashuv asosida  

o`qitish  nafaqat shaxs kamoloti, balki o`quvchilarning fanni o`rganishga bo`lgan ishtiyoqini 

oshirishga ham xizmat qiladi.  

Integrativ yondashuv — bu o‘quvchilarning bir nechta fanlardan olingan bilimlarni 

uyg‘unlashtirish asosida umumiy, yaxlit bilimga ega bo‘lishini ta’minlovchi pedagogik 

yondashuvdir. Ushbu yondashuv orqali o‘quvchi nafaqat alohida fanni, balki fanlararo 

bog‘liqlikni ham anglaydi, natijada uning tahlil qilish, umumlashtirish, mantiqiy fikrlash 

ko‘nikmalari rivojlanadi. [8, 9]. 

Biologiyada integrativ yondashuv quyidagi fanlar bilan aloqada qo‘llaniladi: 

Kimyo: Biokimyoviy jarayonlar, hujayra metabolizmi; 

Fizika: Biopotensiallar, qon aylanishi fizikasi, nafas olish mexanizmlari; 

Geografiya: Ekotizimlar, biosfera, ekologik omillar; 

Informatika: Bioinformatika asoslari, genetik ma’lumotlar bazasi; 

Tarix: Biologiya fanining rivojlanish tarixi, ilmiy kashfiyotlar. 

Integrativ yondashuv asosidagi o‘qitishning asosiy maqsadi – o‘quvchilarda biologik 

bilimlarni real hayot bilan bog‘lash, fanlararo tahlil qilish, mustaqil tadqiqot olib borish va 

muammoni kompleks yondashuv asosida hal qila olish qobiliyatini 

shakllantirishdir.O‘qitishning metodologik  asoslari Biologiyani integrativ yondashuv 

asosida o‘qitishda quyidagi metodologik yondashuvlar samarali hisoblanadi. [10,]. 

1. Muammoli o‘qitish  

Muammoli o‘qitish — bu o‘quvchilarning mustaqil fikrlashi, tahlil qilish, muammo 

yechimini topish ko‘nikmalarini rivojlantirishga qaratilgan o‘qitish uslubidir. Bu usulda 

o‘qituvchi tayyor ma’lumotni bermaydi, balki muammoni qo‘yadi, o‘quvchi esa yechimni 

topishga harakat qiladi. 

Muammoli o‘qitishning asosiy xususiyatlari: 

Faol o‘quvchi — o‘quvchi bilimni tayyor shaklda emas, balki o‘zi mustaqil izlab topadi. 

Savollar va muammolar asosida quriladi — dars savol yoki real hayotiy vaziyat bilan 

boshlanadi.  

Tafakkurni faollashtiradi — mantiqiy fikrlash, tahlil qilish, muqobil variantlarni 

solishtirish talab etiladi. 

Yechimga yo‘naltirilganlik — o‘quvchilar nazariyani emas, amaliy masalani hal qilish 

orqali o‘zlashtiradilar. 

O‘qituvchi – yo‘naltiruvchi — o‘qituvchi darsda rahbar, maslahat beruvchi, muammoni 

yorituvchi sifatida qatnashadi. 

Muammoli o‘qitish bosqichlari: 

Muammo yaratish – o‘quvchilarda qiziqish uyg‘otadigan savol yoki vaziyat tanlanadi. 

Muammoni tahlil qilish – o‘quvchilar vaziyatni o‘rganib chiqadilar, muammoni 

aniqlaydilar. 

Faraz (taxmin) qilish – o‘quvchilar o‘z fikrlarini bildiradilar, mumkin bo‘lgan 

yechimlarni taklif qiladilar. 

Yechimni izlash – izlanish, tajriba o‘tkazish yoki adabiyotlardan foydalanish orqali 

yechim topiladi. 

Xulosa chiqarish – natijalar tahlil qilinadi, to‘g‘ri va noto‘g‘ri farazlar ajratiladi. 

Amalda qo‘llash – o‘rganilgan bilimlarni real vaziyatlarda sinab ko‘rish. 

Masalan - Muayyan biologik holatlarni (masalan, ekologik muammolar, genetik 

kasalliklar) fanlararo nuqtai nazardan tahlil qilish. 

Muammoli o‘qitishning afzalliklari: 

 ● Mustaqil fikrlashni rivojlantiradi 

● Qiziqishni oshiradi 

● Hayotiy bilimlarni shakllantiradi 

● Jamoaviy ishlash ko‘nikmalarini kuchaytiradi 

● Tashabbuskorlikni oshiradi 

2. Loyiha asosida o‘qitish  

Loyiha asosida o‘qitish (PBL) — bu o‘quvchilarning aniq bir savol yoki muammoga 

javob topish uchun ijodiy, tanqidiy fikrlash, hamkorlikda ishlash va tadqiqot olib borish 

jarayonlari orqali bilimlarni o‘zlashtirishini ta'minlaydigan pedagogik yondashuvdir. 

O‘quvchilar ekologik, genetik yoki sog‘liqni saqlash mavzularida ilmiy loyiha tayyorlash 

orqali biologiyani boshqa fanlar bilan uyg‘unlashtiradi 

 PBLning asosiy maqsadlari: 

O‘quvchilarni mustaqil fikrlashga o‘rgatish ; 

Haqiqiy hayotdagi muammolarni hal qilish ko‘nikmasini rivojlantirish; 

Jamoada ishlash va yetakchilik ko‘nikmalarini shakllantirish; 

Yangi bilimlarni izlash va qo‘llashga o‘rgatish. 

 PBLning asosiy xususiyatlari: 

Muammo markazida bo‘lishi loyiha real va dolzarb bir muammoga asoslangan bo‘lishi 

kerak; 

O‘quvchining faolligi o‘quvchi — jarayonning faol ishtirokchisi va qaror qabul 

qiluvchi; , 

Tadqiqotga asoslangan, o‘quvchi izlanadi, ma'lumot to‘playdi, tahlil qiladi; 

Hamkorlik o‘quvchilar guruhda ishlaydi, mas'uliyatni bo‘lishadi; 

Mahsulot yaratilishi jarayon oxirida aniq bir natija — taqdimot, loyiha, mahsulot 

bo‘lishi kerak; 

Refleksiya o‘quvchi o‘z ishini tahlil qiladi, xatolar va yutuqlar ustida fikr yuritadi 

 PBLni dars jarayonida quyidagicha amalga oshiriladi: 

I.Savol yoki muammo qo‘yiladi – Masalan: "Atrof-muhit ifloslanishini qanday 

kamaytirish mumkin?" 

II.Guruhlar tuziladi – o‘quvchilar guruhlarga bo‘linadi. 

III.Rejalashtirish – har bir guruh vazifani qanday bajarishini rejalashtiradi. 

IV.Tadqiqot va ishlov berish – o‘quvchilar ma’lumot yig‘adi, tahlil qiladi, amaliy ish 

qiladi. 

V.Mahsulot yaratish – taqdimot, video, model, yozma ish va boshqalar. 

VI.Natijalarni baham ko‘rish – barcha guruhlar o‘z loyihasini sinfga taqdim qiladi. 

VII.Refleksiya va baholash – o‘quvchi va o‘qituvchi jarayonni baholaydi. 

 Loyiha asosida o‘qitish (PBL)  afzalliklari: 

●O‘quvchini markazga qo‘yadi; 

●Yangi asr ko‘nikmalarini (21-asr skills) rivojlantiradi; 

●O‘qitish hayotiy va amaliy ko‘rinishga ega bo‘ladi; 

●O‘quvchilarni faol fikrlashga undaydi. 

3. Keys-stadi usuli 

Keys-stadi (yoki ingliz tilida “Case Study” – holatni o‘rganish usuli) — bu ta’lim 

jarayonida yoki tadqiqotda real yoki sun’iy yaratilgan holatni (vaziyatni) chuqur tahlil 

qilish orqali bilim va ko‘nikmalarni shakllantirish usulidir.  

Keys-stadi usuli – bu talabalarga yoki o‘rganuvchilarga hayotdagi yoki amaliyotdagi 

muayyan holatni taqdim etib, shu holat asosida tahlil qilish, muammoga yechim topish, 

qaror qabul qilish va baholashga o‘rgatadigan metoddir. 

Keys-stadi usulining asosiy xususiyatlari: 

Real hayotiy holatlar asosida tuziladi ( biologiya, biznes, huquq, tibbiyot, psixologiya, 

pedagogika va h.k. sohalarda). 

O‘rganuvchilardan faol fikrlash, bahs-munozara qilish, qaror qabul qilish talab 

qilinadi. 

 

Tanqidiy fikrlash, muammoni hal qilish, loyihalash, ijodkorlik kabi ko‘nikmalarni 

rivojlantiradi. 

Keys-stadi usulining bosqichlari: 

Muammoni tanlash – o‘rganiladigan holat (keys) tanlanadi. Haqiqiy hayotiy 

vaziyatlarga asoslangan keyslarni tahlil qilish orqali biologiya fani amaliy jihatdan 

o‘rganiladi;. 

Holatni tahlil qilish – holat tafsilotlari chuqur o‘rganiladi; 

Muammoli savollarni aniqlash – asosiy muammo va masalalar ajratib olinadi; 

Yechim variantlarini ishlab chiqish – turli qarorlar ko‘rib chiqiladi; 

Baholash va qaror qabul qilish – eng maqbul yechim tanlanadi; 

Natijani muhokama qilish – guruhda yoki sinfda fikr almashiladi. 

Keys-stadi usulining afzalliklari: 

●Talabalar ongli va faol ishtirok etadi; 

●Nazariy bilimlarni amaliyotda qo‘llash imkonini beradi; 

●Jamoaviy ishlash ko‘nikmasini rivojlantiradi; 

●Analitik va ijodiy fikrlashni kuchaytiradi. 

●Haqiqiy hayotiy vaziyatlarga asoslangan keyslarni tahlil qilish orqali fanni amaliy 

jihatdan o‘rganish. 

4. Tadqiqotga yo‘naltirilgan ta’lim 

O‘quvchilarga mustaqil izlanish, tajriba va kuzatishlar olib borish imkonini berish. 

Amaliy yondashuvlar  va tajribalar: Quyida akademik litseylar uchun tavsiya etiladigan 

amaliy faoliyatlar keltirilgan: 

“Hujayra energetikasi” mavzusida fizik qonunlar asosida ATF sintezi mexanizmini 

tahlil qilish; 

“Ekologik monitoring” loyihasi orqali mahalliy muhitda biologik xilma-xillikni 

baholash; 

Bioinformatika dasturlari yordamida DNK tahlil qilish (BLAST, GenBank); 

“Organizmda haroratning fiziologik ta’siri” mavzusida eksperiment; 

Integrativ  yondashuvning afzalliklari : 

O‘quvchilarning mantiqiy fikrlashi va tahliliy qobiliyati rivojlanadi; 

Fanlararo bilimlar orqali yaxlit dunyoqarash shakllanadi; 

O‘zaro bog‘liq bilimlar orqali fanni eslab qolish darajasi oshadi; 

Tadqiqot olib borish va amaliy muammolarni hal qilish ko‘nikmasi rivojlanadi. 

XULOSA  Akademik litseylarda biologiya fanini integrativ yondashuv asosida o‘qitish 

o‘quvchilarning chuqur, tizimli va amaliy bilimga ega bo‘lishlariga xizmat qiladi. Bu 

yondashuv orqali ular hayotda duch keladigan biologik va ekologik muammolarni tahlil 

qilish va hal qilishda yuqori darajadagi kompetensiyalarni shakllantiradilar. Shu boisdan, 

biologiya o‘qituvchilari darslarda integratsiyalashgan, interfaol, muammoli va loyihaviy 

metodlardan keng foydalanishlari maqsadga muvofiqdir. 

